
ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
<….>  …….-ի 2011 թվականի N….-Ա
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ՆՈՅԵՄԲԵՐԻ 29-Ի 1486-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
 Հիմք ընդունելով <Իրավական ակտերի մասին> Հայաստանի Հանրապետության օրենքի 70-րդ հոդվածը` Հայաստանի Հանրապետության կառավարությունը որոշում է.

 1. Հայաստանի Հանրապետության կառավարության 2007 թվականի նոյեմբերի 29-ի <Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ> պետական կառավարչական հիմնարկին գույք ամրացնելու և որպես բնակելի ֆոնդ նվիրատվություն կատարելու և Հայաստանի Հանրապետության կառավարության 2007 թվականի մայիսի 31-ի N798-Ա որոշման մեջ փոփոխություն կատարելու մասին> N1486-Ա որոշման (այսուհետ` որոշում) 1-ին կետի 5-րդ ենթակետը շարադրել հետևյալ խմբագրությամբ .          

<5) Սահմանել, որ`

  ա. բնակելի ֆոնդի (բնակելի տարածքի) հետ միասին սույն որոշման NN 1 և 2 հավելվածներում նշված նվիրառուներին է անցնում նաև (հատկացվող բնակելի տարածքին համապատասխան) մասնաշենքերի տակ գտնվող հողամասի նկատմամբ ընդհանուր բաժնային սեփականության իրավունքը` նվիրառուի բաժինն ընդհանուր բաժնային սեփականության հողամասի նկատմամբ որոշելով նվիրառուին նվիրատվություն կատարվող բնակարանի (բնակելի տարածքի) մակերեսի հարաբերությամբ շենքի բոլոր բնակարանների ու ոչ բնակելի տարածքների մակերեսներին` արտահայտված կոտորակով,

   բ. սույն որոշման 1-ին կետի 4-րդ ենթակետի համաձայն նվիրվող սենյակները զբաղեցնող Ադրբեջանի հանրապետությունից բռնագաղթված` Հայաստանի Հանրապետության քաղաքացիություն ստացած և որպես շահառու Հայաստանի Հանրապետության տարածքային կառավարման նախարարության բնակապահովության առաջնահերթ ծրագրում ընդգրկված  ու տվյալ սենյակների նվիրատվությունից հրաժարված անձինք կարող են շարունակել բնակվել իրենց սենյակներում` մինչև նշված ծրագրի շրջանակներում բնակարանով ապահովվելը:>

ՏԵՂԵԿԱՆՔ-ՀԻՄՆԱՎՈՐՈՒՄ

<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2007 ԹՎԱԿԱՆԻ ՆՈՅԵՄԲԵՐԻ 22-Ի N 1486-Ա  ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>

ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
Հայաստանի Հանրապետության կառավարության 2007 թվականի նոյեմբերի 29-ի N1486-Ա որոշման համաձայն շարունակվել է Երևան քաղաքի <Նոր-Նորք ուսանողական ավան> ՓԲԸ–ի 4-րդ և 5-րդ մասնաշենքերում բնակվող ընտանիքներին իրենց կողմից  զբաղեցրած սենյակների նվիրատվության գործընթացը: 
           Նվիրատվության գործընթացի սկզբնական փուլում Ադրբեջանի հանրապետությունից բռնագաղթված` Հայաստանի Հանրապետության քաղաքացիություն ստացած ընտանիքները նվիրատվության գործընթացը նախապատրաստող միջգերատեսչական հանձնաժողովին են ներկայացրել իրենց կողմից զբաղեցրած սենյակների նվիրատվությունից հրաժարվելու մասին գրավոր դիմումներ՝ քանի որ նրանք որպես շահառու ընդգրկված են եղել բնակապահովության առաջնահերթ ծրագրում: Համաձայն ՀՀ տարածքային կառավարման նախարարության կողմից ներկայացված տվյալների վերոնշյալ ընտանիքները, որպես շահառու ընդգրկված են բնակապահովության առաջնահերթ ծրագրում, որի շրջանակներում և չափանիշներով Երևան քաղաքում` ծրագիրն իրականացնելիս նշված ընտանիքները կապահովվեն բնակարակով: Սակայն տնտեսական ճգնաժամի պատճառով հետաձգվել է վերոնշյալ ծրագրի իրականացումը, իսկ նվիրատվությունից հրաժարված անձանց սենյակները հատկացվել են այնտեղ բնակվող կարիքավոր այլ ընտանիքների,  որոնք մինչ օրս  ՀՀ կառավարությանն առընթեր պետական գույքի կառավարման վարչության հետ չեն կնքել նվիրատվության պայմանագիր:

          <Հայաստանի Հանրապետության կառավարության 2007 թվականի նոյեմբերի 29-ի N1486-Ա որոշման մեջ փոփոխություն կատարելու մասին> ՀՀ կառավարության որոշման նախագծի ընդունմամբ լուծում կտրվի բարձրացված խնդրին: 

ՏԵՂԵԿԱՆՔ

<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2007 ԹՎԱԿԱՆԻ ՆՈՅԵՄԲԵՐԻ 22-Ի N 1486-Ա  ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>

ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՈՐՈՇՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

<Հայաստանի Հանրապետության կառավարության 2007 թվականի նոյեմբերի 29-ի N1486-Ա որոշման մեջ փոփոխություն կատարելու մասին> ՀՀ կառավարության որոշման նախագիծը ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:

ՏԵՂԵԿԱՆՔ 

<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2007 ԹՎԱԿԱՆԻ ՆՈՅԵՄԲԵՐԻ 22-Ի N 1486-Ա  ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>

ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՈՐՈՇՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՄԱՆ  ԿԱՄ ՆՎԱԶԵՑՄԱՆ ՄԱՍԻՆ

<Հայաստանի Հանրապետության կառավարության 2007 թվականի նոյեմբերի 29-ի N1486-Ա որոշման մեջ փոփոխություն կատարելու մասին> ՀՀ կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնում: 

ՏԵՂԵԿԱՆՔ
<Հայաստանի Հանրապետության կառավարության 2007 թվականի նոյեմբերի 29-ի N1486-Ա որոշման մեջ փոփոխություն կատարելու մասին> ՀՀ կառավարության  որոշման նախագծի վերաբերյալ շահագրգիռ նախարարություններից ստացված առարկությունների և առաջարկությունների ամփոփման վերաբերյալ
	Առարկության, առաջարկության հեղինակը (առարկության, առաջարկության ստացման ամսաթիվը)
	Առարկության,առաջարկության բովանդակությունը
	Եզրակացություն

	ՀՀ արդարադատության նախարարություն

17.03. 2011թ N01/1560-11
	1. Որոշման նախագծի համարակալումն անհրաժեշտ է համապատասխանեցնել «Իրավական ակտերի մասին» Հայաստանի Հանրապետության օրենքի 41-րդ հոդվածի պահանջներին:    

   2. Որոշման նախագծի 1-ին կետում «կերպ» բառն անհրաժեշտ է փոխարինել «խմբագրությամբ» բառով` նկատի ունենալով «Իրավական ակտերի մասին» Հայաստանի Հանրապետության օրենքի 70-րդ հոդվածի պահանջները:    


	1. Ընդունվել է, նախագիծը խմբագրվել է

2. Ընդունվել է , նախագիծը խմբագրվել է

	ՀՀ ֆինանսերի նախարարություն
24.01.2011թ. NԵ/424-11
	Նախագծին կից ներկայացված տեղեկանք-հիմնավորումից երևում է, որ ՀՀ կառավարության 2007 թ. նոյեմբերի 29-ի 1486-Ա որոշմամբ /այսուհետ` Որոշում/ նվիրատվության գործընթացի սկզբնական փուլում Ադրբեջանի Հանրապետությունից բռնագաղթված` ՀՀ քաղաքացիություն ստացած ընտանիքները նվիրատվության գործընթացը նախապատրաստող միջգերատեսչական հանձնաժողովին են ներկայացրել իրենց կողմից զբաղեցրած սենյակների նվիրատվությունից հրաժարվելու մասին գրավոր դիմումներ՝ քանի որ նրանք որպես շահառու ընդգրկված են եղել ՀՀ տարածքային կառավարման նախարարության բնակապահովության առաջնահերթ ծրագրում /այսուհետ` Ծրագիր/, իսկ նվիրատվությունից հրաժարված անձանց սենյակները հատկացվել են այնտեղ բնակվող կարիքավոր այլ ընտանիքներին: 

   Նախագծով նախատեսվող փոփոխության նպատակն այն է, որ նվիրատվությունից հրաժարվող անձիք շարունակեն բնակվել այդ սենյակներում` մինչև նշված ծրագրի շրջանակներում բնակարանով ապահովվելը:

    Սակայն ներկայացված փաստաթղթերից պարզ չէ, թե ինչ իրավական հիմքով են սենյակները հատկացվել կարիքավոր այլ ընտանիքներին, քանի որ բացակայում է ՀՀ կառավարության համապատասխան որոշումը /Ադրբեջանի հանրապետությունից բռնագաղթված` ՀՀ քաղաքացիություն ստացած ընտանիքներին այդ սենյակների նվիրատվությունը սահմանվում է Որոշմամբ, որի հավելվածը պարունակում է նրանց վերաբերյալ անձնական տվյալներ/ կամ նշված սենյակների տրամադրման համար անհրաժեշտ իրավական այլ հիմքեր:

     Հաշվի առվելով վերոգրյալը` հայտնում ենք, որ եթե դրանք կարիքավոր ընտանիքներին հատկացվել են նվիրաբերությամբ և համապատասխան պայմանագրերը վավերացվել են նոտարական կարգով և ստացել պետական գրանցում, ապա տեղի է ունեցել սեփականության իրավունքի փոխանցում, քանի որ գույքի նկատմամբ սեփականության իրավունքը փոխանցվում է պետական գրանցման պահից/ ՀՀ քաղ. օրենսգրքի 10-րդ հոդվածի 2-րդ մաս և 176-դ հոդվածի 2-րդ մաս/: Նշենք նաև, որ ՀՀ քաղ. օրենսգրքի 163-րդ հոդվածով համաձայն սեփականության իրավունքի սուբյեկտի` իր հայեցողությամբ տիրապետելու, օգտագործելու և տնօրինելու իրեն պատկանող գույք: Այս պարագայում նշված սենյակներն արդեն գտնվում են նշված կարիքավոր անձանց սեփականության ներքո և որևէ պայման դրանց նկատմամբ սահմանելը հնարավոր չէ:

      Իսկ այն դեպքում, եթե այդ սենյակների հատկացման մասին դեռևս առկա չէ նոտարական կարգով հաստատված որևէ պայմանագիր, ապա Նախագծի վերաբերյալ դիտողություններ և առաջարկություններ չունենք:
	Առաջարկը չի ընդունվել, քանի որ այդ սենյակների հատկացման մասին դեռևս առկա չէ նոտարական կարգով հաստատված որևէ պայմանագիր:

	ՀՀ տարածքային կառավարման նախարարություն
02.02.2011թ N03/15/474-11   
	Առաջարկություններ և դիտողություն չունի:

	ՀՀ ԿԱ անշարժ գույքի կադաստրի պետական կոմիտե
2011-04-05 Ե/7.2/1444-11
	Առաջարկություններ և դիտողություն չունի:























